
Main tumhe samajhne ki koshish karna bhi vyarth samajhta hoon
Main apni saanson ke uthane girne ka arth samajhta hoon

Isliye tumhe main yahi kahin bas aas paas hi paata hoon

Tum kahaan nahi tum sada yahi ye khud ko hi bas samjhata hoon

Jo sahaj saral vah shankar hai
Jo amay garal vah shankar hai
Jo harsh dosh hai shankar hai

Jo mukt dosh se shankar hai

Jo bahta jaye shankar hai

Jo sahta jaye shankar hai

Jo hriday karun vah shankar hai

Jo kiran arun vah shankar hai

Hey shambho mahadeva hey shambhu mahadeva

Main nahi dhoondhta phirta tumko kahin bhatak kar parvat van mein
Main nahi poojta har pal tumko dhyan lagaye antar man mein

Isliye tumhe main yahi kahin bas aas paas hi paata hoon

Tum kahaan nahi tum sada yahi ye khud ko hi bas samjhata hoon

Jo man anant vah shankar hai
Jo tan vasant vah shankar hai
Jo geet sunaye shankar hai

Jo nritya dikhaye shankar hai

Jo chhand rachaye shankar hai
Jo rang sajaye shankar hai

Jo mujhe hasaaye shankar hai
Jo mujhe rulaaye shankar hai

Jo ungli thaame shankar hai

Jo haath jhatak de shankar hai

Main kaise shabdon mein baandhu

Jo bandha nahi vah shankar hai

Hey shambho mahadeva hey shambhu mahadeva

